
<<Տեղական ինքնակառավարման մասին>> ՀՀ օրենքում լրացում կատարելու մասին>>, <<Ջրօգտագործողների ընկերությունների և ջրօգտագործողների ընկերությունների միությունների մասին>> ՀՀ օրենքում փոփոխություններ և լրացումներ կատարելու մասին>> և <<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> Հայաստանի Հանրապետության օրենքների նախագծերի վերաբերյալ առաջարկությունների և դիտողությունների քննարկման արդյունքների մասին
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ բնապահպանության նախարարություն 21.02.11թ. N1/04.3/10256-11
	Առարկություններ ու առաջարկություններ չկան:
	
	

	2.
	ՀՀ էկոնոմիկայի նախարարություն 23.02.11թ. N 01/884-11
	Առարկություններ ու առաջարկություններ չկան:
	
	

	3.
	ՀՀ ֆինանսների նախարարություն

24.02.11թ.  N 1/4.5-2/1704-11
	1.«Հայաստանի Հանրապետության ջրային օրենսգրքում փոփոխություններ և լրացումներ կատարելու մասին» ՀՀ օրենքի նախագծի (Նախագիծ N1) 4-րդ հոդվածով նախատեսվում է, որ Հայաստանի Հանրապետության ջրային օրենսգիրքը լրացվում է նոր «Գույքի անհատույց օգտագործման պայմանագրի միջոցով ջրային համակարգի օգտագործման իրավունքի փոխանցումը» հոդվածով, սակայն հոդվածից պարզ չէ, թե որ դեպքում կարող է գույքը անհատույց օգտագործման իրավունքով տրվել, ուստի առաջարկում ենք այն հստակեցնել:

Միաժամանակ լրացվող հոդվածի 1-ին մասով նախատեսվում է, որ ջրային համակարգի օգտագործման իրավունքի փոխանցումը կարող է իրականացվել գույքի անհատույց օգտագործման պայմանագրով: Այդ նպատակով Ջրային համակարգերի կառավարման մարմինը իրավասու է որոշում կայացնել մրցույթ անցկացնելու մասին այն դեպքում, երբ ջրային համակարգի անհատույց օգտագործման իրավունքը ստանալու համար միաժամանակ դիմել են մի քանի հայտատուներ և որոշում կայացնել համապատասխան իրավաբանական անձին ջրային համակարգի անհատույց օգտագործման իրավունքը փոխանցելու մասին` այն դեպքում, երբ ջրային համակարգի անհատույց օգտագործման իրավունքը ստանալու համար միաժամանակ դիմել է ընդամենը մեկ հայտատու: Սակայն նշվածից պարզ չէ, թե հայտատուները ե՞րբ պետք է դիմած լինեն և ընդհանրապես ի՞նչ ժամկետում դիմած լինելու մասին է խոսքը, որով Ջրային համակարգերի կառավարման մարմինը կարող է որոշում կայացնել: 

Բացի այդ առաջարկում ենք լրացվող հոդվածի 1-ին մասի 2-րդ կետից հանել «միաժամանակ» բառը, քանի որ խոսքը գնում է միայն մեկ հայտատուի մասին:

2.««Ջրօգտագործողների ընկերությունների և ջրօգտագործողների ընկերությունների միությունների մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի (Նախագիծ N2) 3-րդ և 8-րդ հոդվածներով լրացվող «Ջրօգտագործողների ընկերությունների և ջրօգտագործողների ընկերությունների միությունների մասին» Հայաստանի Հանրապետության օրենքի (այսուհետ` Օրենք) 5.1-րդ հոդվածի 1-ին մասի 2-րդ կետով նախատեսվում է, որ ջրօգտագործողն իրավունք ունի ՀՀ կառավարության կողմից սահմանված կարգով ոռոգման համակարգերի սեփականատերից ստանալ փոխհատուցում այն դեպքում, եթե իրեն սեփականության կամ օգտագործման իրավունքով (սեփականատիրոջ համաձայնությամբ) պատկանող տարածքով անցնեն նոր կառուցվող ոռոգման կամ ցամաքուրդային (դրենաժային) համակարգեր: Նախագիծ N1-ով նախատեսվում է, թե ոռոգման համակարգերի սեփականատերեր ովքեր կարող են հանդիսանալ (դրանք են` Հայաստանի Հանրապետությունը, համայնքները, ինչպես  նաև մասնավոր ներդրողները (որոնք կարող են հանդիսանալ իրավաբանական անձինք)), իսկ Հայաստանի Հանրապետության Սահմանադրության 83.5-րդ հոդվածի և «Իրավական ակտերի մասին» Հայաստանի Հանրապետության օրենքի 9-րդ հոդվածի 4-րդ մասի համաձայն միմիայն օրենքով պետք է սահմանվեն ֆիզիկական և իրավաբանական անձանց իրավունքների սահմանափակումները, նրանց պարտականությունները: Հետևաբար  գտնում ենք, որ ՀՀ կառավարությունը չի կարող իրավաբանական անձանց նկատմամբ պարտականություն սահմանել, իսկ վնաս պատճառելու հետևանքով ծագած պարտավորությունները կարգավորվում են Հայաստանի Հանրապետության քաղաքացիական օրենսգրքով սահմանված կարգով: 

3. Առաջարկում ենք խմբագրել Նախագիծ N2-ի 10-րդ հոդվածի 1-ին մասի լրացումը այն շարադրելով հետևյալ կերպ. «որի անդամները վարձու աշխատողներ են» բառերով: 

4. Նախագիծ N2-ի 11-րդ հոդվածի 7-րդ կետով լրացվող Օրենքի 13-րդ հոդվածի տասներորդ պարբերության լրացման արդյունքում ստացվում է, որ Ընկերությունը վերակազմակերպելու, Միության մեջ ընդգրկելու, լուծարելու, կանոնադրությունում փոփոխություններ և լրացումներ կատարելու Միությանը սեփականության իրավունքով պատկանող գույքի օտարման, վարձակալությանը հանձնելու, վարկի դիմաց գրավ դնելու մասին որոշումներն ընդունվում են Ընկերության անդամների ընդհանուր թվի ձայների երկու երրորդով: Անընդունելի ենք համարում Ընկերության անդամների ընդհանուր թվի ձայների երկու երրորդով նշված որոշումների ընդունումը, քանի որ Ըկերության Ընդհանուր ժողովը Օրենքով սահմանված Միությանը սեփականության իրավունքով պատկանող գույքի օտարման, վարձակալությանը հանձնելու, վարկի դիմաց գրավ դնելու մասին իրավասություն չունի և հետևաբար Ընկերության ժողովի կողմից չեն կարող ընդունվել նման որոշումներ: 

5. Նախագիծ N2-ի 13-րդ հոդվածի 1-ին մասում առաջարկում ենք «համայնքապետարաններ» բառը փոխարինել «համայնքի ղեկավարի աշխատակազմի» բառերով: 

6. Նախագիծ N1-ում և Նախագիծ N2-ում ամրագրված է «ջրաբաշխող» հասկացությունը, որը հանդիսանում է իրավաբանական անձ և ոռոգման ջուր է մատակարարում իր սպասարկման տարածքում գտնվող ջրօգտագործողներին, ինչպես նաև շահագործում ու պահպանում է իր սպասարկման տարածքում գտնվող ոռոգման համակարգը: Այդ պարագայում հստակեցման կարիք ունի, թե՞ նշված հասկացության սահմանումը միտված է նոր իրավաբանական անձի ստեղծմանը, թե՞ արդեն իսկ գործող ջրօգտագործողների ընկերություններին «ջրաբաշխողի» լիազորություն վերապահմանը (Նախագիծ N1-ի 15-րդ հոդվածում նշվում է, նաև որ ջրօգտագործողների ընկերությունները կարող են հանդես գալ «ջրաբաշխողի» դերում): Ընդ որում չի հստակեցվում նաև, թե՞ «ջրաբաշխողը» շահույթ ստանալու նպատակ հետապնդում է, թե՞ ոչ (եթե ենթադրվում է շահույթի ստացում, ապա դա կարո՞ղ է հնարավոր ազդեցություն ունենալ ոռոգման ջրի վարձավճարի բարձրացման վրա և որո՞նք են լրացուցիչ ստացված եկամտի ծախսման ուղղությունները): 

Ելնելով վերոգրյալից գտնում ենք նպատակահարմար լրամշակել Նախագծերը` հաշվի առնելով կատարված դիտողություններն ու առաջարկությունները: 

Միաժամանակ հայտնում ենք, որ նշված Նախագծերի բյուջետային բնագավառում կարգավորման ազդեցության գնահատական հնարավոր է տալ միայն ՀՀ կառավարության 10.09.2009թ. «Նորմատիվ իրավական ակտերի նախագծերի բյուջետային բնագավառում կարգավորման ազդեցության գնահատման իրականացման կարգը հաստատելու մասին» N1021-Ն որոշմամբ  և ՀՀ կառավարության 28.10.2010թ. «Նորմատիվ իրավական ակտերի նախագծերը` բացառությամբ «Հայաստանի Հանրապետության պետական բյուջեի մասին» ՀՀ օրենքի նախագծի, ներկայացնելու ուղեցույցին հավանություն տալու մասին» N42 արձանագրության 11-րդ կետով հաստատված Ուղեցույցի 3-րդ կետի պահանջներին համապատասխան ներկայացված տեղեկատվության առկայության պարագայում:
	Ընդունվել է: 

Ընդունվել է: 

Ընդունվել է:

Չի ընդունվել:

Ընդունվել է:

Ընդունվել է մասամբ և ներկայացվում է պարզաբանում:

Ընդունվել է:
	Հոդվածը հստակեցվել է: Հոդվածի 1-ին մասի 2-րդ կետից հանվել է «միաժամանակ» բառը:
Օրենքի նախագծում <<ՀՀ կառավարության որոշմամբ>> բառերը փոխարինվել են <<օրենքով սահմանված կարգով>> բառերով:
Նախագիծ N2-ի 10-րդ հոդվածի 1-ին մասի լրացումը խմբագրվել է և այն շարադրվել է. «որի անդամները վարձու աշխատողներ են» բառերով:
Օրենքի նախագծով նախատեսվել է ամրագրել համապատասխան դրույթը:
Նախագիծ N2-ի 13-րդ հոդվածի 1-ին մասում «համայնքապետարաններ» բառը փոխարինվել է «համայնքի ղեկավարի աշխատակազմի» բառերով: 

Օրենքի նախագծում նախատեսվել է, որ ջրօգտագործողների ընկերությունները կարող են հանդես գալ որպես ջրբաշխողների դերում:
Համապատասխան բնագավառում կարգավորման ազդեցության գնահատումները ստանալու համար ՀՀ ՏԿՆ ջրտնտպետկոմիտեն իր համապատասխան գրություններով դիմել է նախարարություններին:

	4.
	ՀՀ գյուղատնտեսության նախարարություն 25.02.2011թ. NՍԿ/09.1/748-11

